ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 17-Ի N 169-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1. ՀՀ Կենտրոնական բանկ
	22.12.2022թ.

	
	N 06-07/0942-22

	1. ՀՀ կենտրոնական բանկը «Հայաստանի Հանրապետության կառավարության 2022 թվականի փետրվարի 17-ի թիվ 169-Լ որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։

	 
Ընդունվել է ի գիտություն


	2. ՀՀ արդարադատության նախարարություն
	22.15.2022թ.

	
	N 27.0.1/57452-2022

	1. «Հայաստանի Հանրապետության կառավարության 2022 թվականի փետրվարի 17-ի N 169-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է ի գիտություն 

	3. ՀՀ ֆինանսների նախարարություն
	23.12.2022թ.

	
	N 01/34-2/22628-2022

	1. Նախագծով առաջարկվում է «Արցախի Հանրապետության առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագիրը հաստատելու մասին» N169-Լ որոշման հավելվածի 16-րդ կետի 6-րդ ենթակետից հետո լրացնել նոր 7-րդ ենթակետ՝ առաջնային շուկայից (անմիջապես կառուցապատողից) հիփոթեքային վարկով բնակելի անշարժ գույքի ձեռքբերման գործարքների իրականացման համար: 
Առաջարկում ենք, Նախագծում նշված բոլոր թվային մեծությունների համար ընտրել մեկ միասնական ձևաչափ և ըստ այդմ լրամշակել Նախագիծը:
Միաժամանակ տեղեկացնում ենք, որ Նախագծի հիմնավորման մեջ նշվում է, որ որոշման ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում, մինչդեռ նշված միջոցառման գծով 2023թ. ՀՀ պետական բյուջեով հաստատված արդյունքային ցուցանիշների և Նախագծի հիմնավորման մեջ նշված շահառուների թվաքանակը զգալի տարբերվում են միմյանցից, ինչը ենթադրում է ոչ միայն շահառուների քանակի, այլ նաև լրացուցիչ ֆինանսական միջոցների ավելացում, որը նախագծով բացահայտված և գնահատված չէ:
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում կարող ենք հայտնել վերը թվարկված դիտարկումների մասով համապատասխան պարզաբանումներ ստանալուց հետո:

	Ընդունվել է
[bookmark: _GoBack]Թվային մեծությունների համար ընտրվել է մեկ միասնական ձևաչափ՝ 169-Լ որոշման հավելվածի 16-րդ կետին համապատասխան

	4. ՀՀ տարածքային կառավարման և ենթակառուցվածքների նախարարություն
	22.12.2022թ.

	
	N ԳՍ/15.3/35061-2022

	1. «Հայաստանի Հանրապետության կառավարության 2022 թվականի փետրվարի 17-ի N 169-Լ որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարության իրավասությունների շրջանակներում առաջարկություններ չունենք։

	
Ընդունվել է ի գիտություն 

	5. ՀՀ քաղաքաշինության կոմիտե
	22.12.2022թ.

	
	N 01/13/14381-2022

	1. «Հայաստանի Հանրապետության կառավարության 2022 թվականի փետրվարի 17-ի N169-Լ որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք.
ՀՀ կառավարության 2022 թվականի փետրվարի 17-ի N169-Լ որոշման 1-ին կետով հաստատված հավելվածի (այսուհետ՝ Հավելված) 16-րդ կետի 2-րդ ենթակետով սահմանված է, որ ՀՀ մարզային բնակավայրերում անհատական բնակելի տուն կառուցելու դեպքում հիփոթեքային վարկի մայր գումարի ամսական վճարների մարման համար հանրագումարային մինչև 10 մլն դրամ, բայց ոչ ավելի, քան ամսական 131 հազ. դրամ, իսկ տոկոսագումարների մարման համար՝ մինչև 10%, հանրագումարային մինչև 5.850 մլն դրամ, բայց ոչ ավելի, քան ամսական 84 հազ. դրամ:
Իսկ Նախագծով առաջարկվում է ՀՀ մարզերում առաջնային շուկայից (անմիջապես կառուցապատողից) հիփոթեքային վարկով բնակելի անշարժ գույք ձեռք բերելու դեպքում հիփոթեքային վարկի մայր գումարի ամսական վճարների մարման համար հանրագումարային մինչև 16 մլն դրամ, բայց ոչ ավելի, քան ամսական 210 հազ. դրամ, իսկ տոկոսագումարների մարման համար՝ մինչև 10%, հանրագումարային մինչև 9.373 մլն դրամ, բայց ոչ ավելի, քան ամսական 134,000 հազ. դրամ։
Այսինքն, ՀՀ մարզային բնակավայրերում անհատական բնակելի տուն կառուցելու համար նախատեսվող աջակցությունը շուրջ 40%-ով պակաս է առաջնային շուկայից (անմիջապես կառուցապատողից) բնակարան կամ բնակելի տուն ձեռք բերելու համար տրամադրվող աջակացության չափից:
Ըստ այդմ, առաջարկում ենք ՀՀ հարկային օրենսգրքի 160-րդ հոդվածի տրամաբանությամբ Հավելվածի 16-րդ կետի 2-րդ ենթակետից հանել «կամ անհատական բնակելի տուն կառուցելու» բառերը և այդ դրույթները միավորել Նախագծով առաջարկվող՝ 7-րդ ենթակետի դրույթների հետ:
	Չի ընդունվել

Առաջարկվող փոփոխության արդյունքում բաց կմնա մարզային բնակավայրում անհատական բնակելի տան կառուցման դեպքում աջակցության չափի սահմանումը, ինչը ևս նախատեսված է ծրագրով։ Աջակցության չափի ավելացումը վերաբերվում է բացառապես Սյունիքի և Վայոց Ձորի մարզերում առաջնային շուկայից գույք ձեռք բերելու դեպքերին, մյուս դեպքերում աջակցության չափը մնում է անփոփոխ։ 



